КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса медицина организацияяс, кӧні меститчӧны           сӧн висьӧмъяс бурдӧдан дінму шӧринъяс да сӧн висьӧмъяс бурдӧдан Коми Республикаса первичнӧй юкӧнъяс, медицина изделиеясӧн могмӧдӧм вылӧ веськӧдӧм мероприятиеяс лыддьӧг вынсьӧдӧм йылысь
«Сӧн висьӧмъяс бурдӧдан дінму шӧринъяс да сӧн висьӧмъяс бурдӧдан первичнӧй юкӧнъяс оборудованиеӧн могмӧдӧм вылӧ Россия Федерацияса субъектъяслӧн сьӧмкудъяслы федеральнӧй сьӧмкудйысь мукӧд сьӧмкудкостса трансферт сетан да юклан правилӧяс вынсьӧдӧм йылысь» Россия Федерацияса Веськӧдлан котырлӧн 2018 во ӧшым тӧлысь 30 лунся 1771 №-а шуӧм, Россия Федерацияса субъектъяслӧн олӧмӧ пӧртысь власьт органъяслӧн ведомствоувса медицина организацияясын меститчысь сӧн висьӧмъяс бурдӧдан дінму шӧринъяс да сӧн висьӧмъяс бурдӧдан первичнӧй юкӧнъяс могмӧдӧм вылӧ медицина изделиеяслӧн лыддьӧг серти, кутшӧмӧс вынсьӧдӧма Россия Федерацияса йӧзлысь дзоньвидзалун видзан министерствоӧн, «Йӧзлысь дзоньвидзалун видзӧмсӧ сӧвмӧдӧм» Коми Республикаса канму уджтас вынсьӧдӧм йылысь» Коми Республикаса Веськӧдлан котырлӧн 2012 во кӧч тӧлысь 28 лунся 420 №-а шуӧм серти Коми Республикаса Веськӧдлан котыр шуис:
1. Вынсьӧдны Коми Республикаса медицина организацияяслысь лыддьӧг, кӧні меститчӧны сӧн висьӧмъяс бурдӧдан дінму шӧринъяс да сӧн висьӧмъяс бурдӧдан Коми Республикаса первичнӧй юкӧнъяс, 1 №-а содтӧд серти.
2. Вынсьӧдны Коми Республикаса медицина организацияс могмӧдӧм вылӧ, кӧні меститчӧны сӧн висьӧмъяс бурдӧдан дінму шӧринъяс да сӧн висьӧмъяс бурдӧдан Коми Республикаса первичнӧй юкӧнъяс, медицина изделиеяслысь лыддьӧг 2 №-а содтӧд серти.
3. Индыны Коми Республикаса йӧзлысь дзоньвидзалун видзан министерствоӧс уполномочитӧм Коми Республикаса олӧмӧ пӧртысь власьт органӧн, коді «Йӧзлысь дзоньвидзалун видзӧм» национальнӧй проектлӧн «Сьӧлӧм-сӧн висьӧмъясысь бурдӧдӧм» федеральнӧй проект серти сӧн висьӧмъяс бурдӧдан дінму шӧринъяс да сӧн висьӧмъяс бурдӧдан первичнӧй юкӧнъяс оборудованиеӧн могмӧдӧм вылӧ Коми Республикаса сьӧмкудлы федеральнӧй сьӧмкудйысь мукӧд сьӧмкудкостса трансферт сетігӧн кывкутӧ Россия Федерацияса йӧзлысь дзоньвидзалун видзан министерствокӧд ӧтувъя удж нуӧдӧмысь.
4. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республика мутасын гражданалысь дзоньвидзалунсӧ видзан юкӧнын канму политика збыльмӧдӧм серти Коми Республикаса олӧмӧ пӧртысь власьт органъяслысь уджсӧ.
5.Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь



          
      Л. Максимова
Сыктывкар
2019 вося тӧвшӧр тӧлысь 31 лун
39 №
ВЫНСЬӦДӦМА
Коми Республикаса Веськӧдлан котырлӧн
2019 во тӧвшӧр тӧлысь 31 лунся 39 №-а шуӧмӧн 
(1 №-а содтӧд)
Коми Республикаса медицина организацияяслӧн
ЛЫДДЬӦГ, 
кӧні меститчӧны сӧн висьӧмъяс бурдӧдан дінму шӧринъяс да сӧн висьӧмъяс бурдӧдан Коми Республикаса первичнӧй юкӧнъяс
	Д/в № 
	Организация ним


	1.
	«Коми республиканскӧй клиническӧй больнича» Коми Республикаса йӧзлысь дзоньвидзалун видзан канму сьӧмкуд учреждение

	2.
	«Кардиологическӧй диспансер» Коми Республикаса канму учреждение

	3.
	«Ухталӧн 1 №-а карса больнича» Коми Республикаса йӧзлысь дзоньвидзалун видзан канму сьӧмкуд учреждение

	4.
	«Регыдъя медицина отсӧг сетан Воркутаса больнича» Коми Республикаса йӧзлысь дзоньвидзалун видзан канму сьӧмкуд учреждение

	5.
	«Печораса шӧр районнӧй больнича» Коми Республикаса йӧзлысь дзоньвидзалун видзан канму сьӧмкуд учреждение

	6.
	«Усинскса шӧр районнӧй больнича» Коми Республикаса йӧзлысь дзоньвидзалун видзан канму сьӧмкуд учреждение

	7.
	«Инта карса шӧр больнича» Коми Республикаса йӧзлысь дзоньвидзалун видзан канму сьӧмкуд учреждение


ВЫНСЬӦДӦМА
Коми Республикаса Веськӧдлан котырлӧн
2019 во тӧвшӧр тӧлысь 31 лунся 39 №-а шуӧмӧн 
(2 №-а содтӧд)
Коми Республикаса медицина организацияс могмӧдӧм вылӧ,                        кӧні меститчӧны сӧн висьӧмъяс бурдӧдан дінму шӧринъяс да сӧн висьӧмъяс бурдӧдан Коми Республикаса первичнӧй юкӧнъяс, медицина изделиеяслӧн
ЛЫДДЬӦГ
	Д/в № 
	Медицина изделиелӧн ним

	1.
	Брахиоцефальнӧй, юр вемпытшса, коронарнӧй артерияяс вылын эндоваскулярнӧй диагностическӧй да бурдӧдан вмешательствояс вӧчны позянлунӧн ангиографическӧй комплекс

	2.
	Магнитно-резонанснӧй томограф 1,5 Тл-сянь

	3.
	64 срезсянь рентгеновскӧй компьютернӧй томограф сьӧлӧм да юр вем видлалӧмсӧ, сы лыдын перфузия да КТ-ангиография, нуӧдӧм вылӧ уджтасуловӧн да сыкӧд мунысь оборудованиеӧн*

	4.
	16 срезсянь рентгеновскӧй компьютернӧй томограф сьӧлӧм да юр вем видлалӧмсӧ, сы лыдын перфузия да КТ-ангиография, нуӧдӧм вылӧ уджтасуловӧн да сыкӧд мунысь оборудованиеӧн

	5.
	Микроскопкӧд лӧсялысь стереотаксическӧй навигационнӧй установка сы дорӧ кӧлуйӧн

	6.
	Операционнӧй микроскоп

	7.
	Нейроэндоскопическӧй стойка чорыд нейроэндоскопъяс наборӧн
да Гааб серти куснясян да сы дорӧ став кӧлуйӧн да юр вемпытшса гематомаяс серти аспирация нуӧдӧм вылӧ инструментӧн

	8.
	Сьӧлӧм да сӧнъяс ультразвуковӧя видлалӧм вылӧ экспертнӧй класса новлӧдлан аппарат

	9.
	 Ты программнӧя искусственнӧя уджӧдны позянлунӧн да ортсысянь лолалӧмсӧ мониторитӧмӧн ты искусственнӧя уджӧдан аппарат, водзвыв пыртӧм газоанализаторӧн

	10.
	Куим юкӧна функциональнӧй крӧватьяс

	11.
	Трансфер вылӧ джуджыд бӧрӧн да шедана подлокотникъясӧн крӧватьдорса креслӧяс

	12.
	Пациентӧс новлӧдлӧм вылӧ электрическӧй лэптӧгъяс

	13
	Кинезотерапия вылӧ пызанъяс

	14.
	Бурдӧдан физкультура залӧ небыд модульяслӧн комплектъяс

	15.
	ТМС вылӧ комплекс

	16.
	Биологическӧй бӧр йитӧдӧн стабилоплатформа

	17.
	Пациентлӧн тушалысь сьӧктасӧ чинтӧм вылӧ система

	18.
	Тушалысь сьӧктасӧ чинтӧмӧн кинезотерапия нуӧдан оборудование

	19.
	Килы роботизируйтан механотерапия нуӧдӧм вылӧ аппарат

	20.
	Кокъяслы (коклы) роботизируйтан терапия нуӧдӧм вылӧ аппарат 

	21.
	Роботизируйтӧм велоэргометр

	22.
	Равновесие бурмӧдӧмӧм вылӧ биологическӧй бӧр йитӧдӧн тренажёр

	23.
	Ветлӧдлӧмсӧ тренируйтӧм вылӧ биологическӧй бӧр йитӧдӧн тренажёр

	24.
	Ки-кок йӧзви вӧрӧмлысь вынсӧ да ыдждасӧ содтан тренажёръяс

	25.
	Биологическӧй бӧр йитӧдӧн пассивнӧй, активно-пассивнӧй механотерапия нуӧдӧм вылӧ аппарат

	26.
	Посньыд яйчиглы яйчиг вынсӧ бурмӧдан оборудование (чуньясын активнӧй вӧрӧмъяссӧ бурмӧдӧм вылӧ механизируйтӧм устройство)

	27.
	Вӧрны зільлунсӧ, ки-кок вӧрӧмъяслысь координациясӧ, быдлунся уджсӧ да коланлунъяс ас вынӧн могмӧдӧмсӧ бурмӧдан оборудование функциональнӧй позянлунъяссӧ интерактивнӧй уджтасъяс отсӧгӧн донъялӧмӧн

	28.
	Биологическӧй бӧр йитӧд отсӧгӧн функциональнӧй позянлунъяссӧ донъялӧмӧн посньыд моторика да координация бурмӧдан изделиеяс 

	29.
	Ки-кок циклическӧя тренируйтӧм вылӧ крӧватьдорса роботизируйтӧм тренажёръяс


*Могмӧдсьӧны медицина организацияяс, кӧні уджалӧ сӧн висьӧмъяс бурдӧдан дінму шӧрин. 
